
				এই পাতাটির মুদ্রণ সংশোধন করা প্রয়োজন। 
ৰৈ কমত না । আমার অপরাধে তিনি শাস্তি পান কেন ? 鹽
স্বরঙ্গম। সংসারে আমরা তো কেউ একলা নই মা, ভালোমন্দ সকলকেই ভাগ করে নিতে হয়। সেইজন্তেই ভয়, নইলে একলার জন্তে ভয় কিসের ? :
সুদৰ্শন । দেখ, সুরঙ্গমা, আমি যখন থেকে এখানে এসেছি কতবার হঠাৎ মনে হয়েছে আমার জানলার নীচে থেকে যেন বীণা বাজছে ।
সুরঙ্গমা। তা হবে, কেউ হয়তো বাজায়। সুদৰ্শন । সেখানটা ঘন বন, অন্ধকার, মাথা বাড়িয়ে কতবার দেখতে চেষ্টা করি, ভালো করে কিছু দেখতে পাই নে । தி
সুরঙ্গমা । হয়তো কোনো পথিক ছায়ায় বসে বিশ্রাম করে, আর
বাজায় ।
সুদৰ্শন । তা হবে । কিন্তু আমার মনে পড়ে আমার সেই বাতায়নটি। সন্ধ্যার সময় সেজে এসে আমি সেখানে দাড়াতুম আর আমাদের সেই দীপ-নেবানো বাসর-ঘরের অন্ধকার থেকে গানের পর গান, তানের পর তান, ফোয়ারার মুথের ধারার মতো উচ্ছ্বসিত হয়ে আমার সামনে এসে যেন নানা লীলায় ঝরে ঝরে পড়ত। সেই গানই তো কোন অন্ধকারের ভিতর থেকে বেরিয়ে এসে কোন অন্ধকারের দিকে আমাকে ডেকে নিয়ে যেত ।
সুরঙ্গমা । আহা মা, সে কী অন্ধকার ! সেই অন্ধকারের দাসী আমি ।
সুদৰ্শন । আমার জন্যে সেখান থেকে তুই কেন এলি ? সুরঙ্গম । আমার রাজা আবার হাতে ধরে ফিরিয়ে নিয়ে যাবেন এই আদরটুকু পাবার জন্তে ।
সুদৰ্শন । না না, তিনি আসবেন না— তিনি আমাদের একেবারে

